
 MT 

SUĠĠERIMENTI 

Il-Kumitat għall-Kummerċ Internazzjonali jistieden lill-Kumitat għall-Kontroll tal-Baġit, 

bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 

riżoluzzjoni tiegħu: 

1. Imħasseb ħafna dwar il-konklużjoni tal-Qorti tal-Awdituri li, fuq livell ġenerali, is-

sistemi ta' sorveljanza u kontroll mhumiex effikaċi, tant li l-Qorti tal-Awdituri 

kkonkludiet ulterjorment li l-ħlasijiet fuq il-bażi tal-kontijiet għas-sena li ntemmet fil-31 

ta' Diċembru 2010 huma materjalment affettwati minn żball; 

2. Jiddispjaċih li fl-2010 l-aktar żball probabbli kif stmat mill-Qorti tal-Awdituri fir-

rigward tal-ħlasijiet fit-totalità tagħhom żdied fl-2001 meta mqabbel ma’ żvilupp 

favorevoli f’dan ir-rigward li ilu jseħħ mill-2006; 

3. Imħasseb ħafna li l-maġġoranza tal-iżbalji mhux kwantifikabbli identifikati marbuta 

mal-Għajnuna Esterna, l-Iżvilupp u t-Tkabbir jikkonċernaw żbalji fi proċeduri ta’ 

akkwist u f’estensjonijiet ta’ kuntratti mill-Kummissjoni; bl-istess mod imħasseb li 

żewġ terzi tal-iżbalji li nstabu f’dawn l-oqsma ta’ politika jikkonċernaw ħlasijiet finali, 

li ma kinux nstabu mill-kontrolli tal-Kummissjoni;  

4. Jiġbed l-attenzjoni għall-fatt li l-iżgurar ta' ħarsien effikaċi tal-interessi finanzjarji tal-

Unjoni huwa marbut mal-għajnuna makrofinanzjarja; iqis neċessarju li l-Kummissjoni 

tipprovdi kontrolli adegwati u li l-Qorti tal-Awdituri tipprovdi awditjar xieraq fir-

rigward ta’ dan l-istrument;  

5. Jenfasizza li, insegwitu tal-istrateġija Għajnuna għall-Kummerċ, il-fondi tal-Unjoni 

għandhom jintużaw b'mod effikaċi u skont ir-regoli u r-regolamenti fis-seħħ, bil-għan li 

tkun żgurata integrazzjoni aħjar tal-benefiċjarji fis-sistema tal-kummerċ dinji bbażata 

fuq ir-regoli u tkun promossa l-qerda tal-faqar; 

6. Jenfasizza li ċ-ċentri kummerċjali tal-Unjoni fiċ-Ċina, fit-Tajlandja u fl-Indja għandhom 

ikunu appoġġati; fl-istess ħin, hu tal-fehma li għandu jkun hemm fis-seħħ kontrolli 

biżżejjed sabiex ikun garantit il-funzjonament tajjeb u effikaċi ta' dawn iċ-ċentri. 

